
Útdráttur	  

Markmið	  þessarar	  ritgerðar	  er	  að	  skoða	  hvaða	  ávinning	  íslensk	  endurskoðunarfyrirtæki	  

sem	  og	  önnur	  fyrirtæki	  njóta	  með	  því	  að	  setja	  sér	  og	  fylgja	  eftir	  stefnu	  um	  samfélagslega	  

ábyrgð.	  Umræðan	  um	  samfélagslega	  ábyrgð	  fyrirtækja	  hefur	  aukist	  til	  muna	  síðustu	  ár.	  

Gerðar	  eru	  meiri	  kröfur	  til	  fyrirtækja	  en	  að	  þau	  leggi	  einungis	  áherslu	  á	  hagnað.	  

Endurskoðunarfyrirtækin	   á	   Íslandi	   taka	   út	   stjórnunarhætti	   fyrirtækja	   sem	   þau	   eiga	   í	  

viðskiptum	  við	  og	  þar	  er	  samfélagsleg	  ábyrgð	  m.a.	  til	  umræðu.	  	  

Í	   kjölfar	   efnahagshrunsins	   árið	   2008	   glötuðu	   mörg	   íslensk	   fyriræki	   sem	   starfa	   á	  

fjármálamarkaði	  trúverðugleika	  sínum	  fyrir	  almenningi.	  Það	  getur	  verið	  erfitt	  að	  byggja	  

upp	  glatað	  traust	  en	  ein	  leið	  sem	  fyrirtæki	  geta	  farið	  er	  að	  vera	  ábyrg	  í	  störfum	  sínum	  og	  

gagnvart	  samfélaginu.	  	  

Þrjú	   endurskoðunarfyrirtæki	   voru	   skoðuð,	   Deloitte,	   PricewaterhouseCoopers	   (PwC)	  

og	   KPMG,	   en	   þau	   eru	   öll	   hluti	   af	   stórum	   alþjóðlegum	   fyrirtækjum	   og	   er	   framsetning	  

þeirra	   á	   samfélagslegri	   ábyrgð	   fjölþætt.	   Þau	   eru	   með	   skýra	   stefnu	   og	   nýta	   stærð	  

fyrirtækisins	   og	   þekkingu	   til	   að	   gefa	   sem	   mest	   af	   sér	   til	   samfélagsins.	  

Endurskoðunarfyrirtækin	  sem	  starfa	  hér	  á	  Íslandi	  eru	  svo	  að	  vinna	  í	  því	  að	  aðlaga	  þessa	  

stefnu	  að	  starfsumhverfi	  sínu.	  	  	  



	  

6	  

Efnisyfirlit	  

Myndaskrá	  .................................................................................................................	  7	  

1	   Inngangur	  .............................................................................................................	  8	  

2	   Samfélagsleg	  ábyrgð	  fyrirtækja	  ...........................................................................	  9	  

2.1	   Flokkun	  samfélagslegrar	  ábyrgðar	  ..............................................................	  10	  

2.1.1	   Hagfræðileg	  ábyrgð	  ..............................................................................	  10	  

2.1.2	   Lagaleg	  ábyrgð	  ......................................................................................	  11	  

2.1.3	   Siðferðileg	  ábyrgð	  ................................................................................	  11	  

2.1.4	   Valkvæð	  ábyrgð	  ....................................................................................	  12	  

2.2	   Ávinningur	  samfélagslegrar	  ábyrgðar	  .........................................................	  12	  

2.3	   Ástæður	  samfélagslegrar	  ábyrgðar	  .............................................................	  13	  

3	   Endurskoðendur	  ................................................................................................	  15	  

3.1	   Almennt	  um	  endurskoðendur	  .....................................................................	  15	  

3.2	   Hlutverk	  og	  markmið	  endurskoðunar	  .........................................................	  15	  

3.3	   Helstu	  verkefni	  og	  skyldur	  endurskoðenda	  .................................................	  17	  

3.4	   Umræða	  um	  endurskoðunarfyrirtæki	  .........................................................	  18	  

4	   Stærstu	  endurskoðunarfyrirtækin	  	  á	  Íslandi	  ......................................................	  19	  

4.1	   Deloitte	  ehf.	  ................................................................................................	  19	  

4.2	   PwC	  ehf.	  ......................................................................................................	  21	  

4.3	   KPMG	  ..........................................................................................................	  22	  

5	   Umræða	  .............................................................................................................	  24	  

6	   Lokaorð	  ..............................................................................................................	  25	  

Heimildaskrá	  ............................................................................................................	  26	  



	  

7	  

Myndaskrá	  

	  

Mynd	  1:	  Pýramídi	  Carrolls	  (1991)	  .....................................................................................	  10	  

	  

	  

	  

	  

	  

	  



	  

8	  

1 	  Inngangur	  	  

Samfélagsleg	  ábyrgð	  er	  orðið	  mun	  víðtækara	  hugtak	  nú	  en	  það	  var	  áður.	  Það	  tekur	   til	  

alls	   frá	   því	   að	   gefa	   til	   hjálparstarfa	   yfir	   í	   að	   stuðla	   að	   ánægju	   og	   vellíðan	   starfsfólks	  

fyrirtækisins.	   Þegar	   fyrirtæki	   sýna	   samfélagsábyrgð	   í	   verki	   og	   leggja	   áherslu	   á	  

samfélagsleg	  gildi	   hefur	  það	  góð	  áhrif	   á	  þá	   sem	  nýta	   sér	  þjónustu	   fyrirtækisins,	  birgja	  

þess	  og	  mögulega	  fjárfesta	  sem	  og	  aðra	  hagsmunaaðila.	  Þau	  fyrirtæki	  og	  stofnanir	  sem	  

sækja	   sér	   þjónustu	   endurskoðunarfyrirtækja	   eru	   beðin	   um	   að	   setja	   sér	   stefnu	   til	   að	  

fylgja	  eftir	  um	  samfélagslega	  ábyrgð.	  Endurskoðendur	  aðstoða	  fyrirtæki	  við	  að	  innleiða	  

slíkar	   stefnur.	   Það	   er	   eitt	   af	   mörgum	   verkefnum	   sem	   endurskoðendur	   taka	   sér	   fyrir	  

hendur	  (Deloitte,	  e.d.	  d).	  	  

Í	   aðdraganda	   og	   framhaldi	   af	   efnahagshruni	   á	   Íslandi	   2008	   kom	   upp	   umræða	  

varðandi	   störf	   endurskoðunarfyrirtækja.	   Efast	   var	   um	   hvort	   almenns	   siðferðis	   hefði	  

verið	   gætt	   þegar	   fyrirtæki	   fengu	   ársreikninga	   sína	   	   áritaða	   og	   ekkert	   benti	   til	   þess	   að	  

félög	  væru	  fjárhagslega	  illa	  stæð	  en	  stuttu	  síðar	  voru	  sum	  þeirra	  úrskurðuð	  gjaldþrota.	  

Var	  þá	  efast	  um	  störf	  og	  hlutverk	  endurskoðunarfyrirtækja	  	  (Rannsóknarskýrsla	  Alþingis,	  

2010)	  .	  	  

Eitt	  af	  því	  sem	  endurskoðunarfyrirtæki	  sem	  og	  önnur	  fyrirtæki	  geta	  gert	  til	  að	  byggja	  

upp	  mögulegt	  glatað	  traust	  í	  kjölfar	  hrunsins	  er	  að	  vera	  sýnilegri	  og	  gefa	  meira	  af	  sér	  út	  

til	   samfélagsins.	   Skýr	   stefna	   um	   samfélagsábyrgð	   er	   dæmi	   um	   aðferð	   til	   að	   auka	  

sýnileika	  til	  viðskiptavina	  og	  samfélagsins.	  

Í	  þessari	  ritgerð	  er	  skoðað	  afhverju	  fyrirtæki	  ættu	  að	  marka	  sér	  slíka	  stefnu	  og	  hvaða	  

ávinning	  þau	  njóta	  af	  því.	  Farið	  verður	  yfir	  hlutverk	  og	  markmið	  endurskoðenda	  og	  hver	  

séu	   helstu	   verkefni	   þeirra.	   Að	   lokum	   verður	   starfsemi	   þriggja	   stærstu	  

endurskoðunarfyrirtækjanna	  á	   Íslandi	   skoðuð	  og	  athugað	  hvort	  þau	  hafi	   sett	   sér	   skýra	  

stefnu	  um	  samfélagslega	  ábyrgð.	  	  

2 Samfélagsleg	  ábyrgð	  fyrirtækja	  

Samfélagsleg	   ábyrgð	   er	   hugtak	   sem	   ekki	   er	   nýtt	   af	   nálinni	   þó	   svo	   að	   umræðan	   um	  

ábyrgð	  og	  gott	  siðgæði	  í	  viðskiptum	  hafi	  aukist	  til	  muna	  á	  síðustu	  árum.	  Rekja	  má	  tilvist	  

hugtaksins	   allt	   aftur	   til	   ársins	   1953.	   Það	   ár	   gaf	   Harold	   Bowen	   út	   bókina	   Social	  

Responsibilities	  of	  the	  Businessman	  og	  þótti	  það	  vera	  upphafið	  að	  þeirri	  þróun	  sem	  átti	  

eftir	  að	  eiga	  sér	  stað	  í	  rekstri	  fyrirtækja.	  Í	  bókinni	  kom	  hann	  inn	  á	  það	  að	  kaupsýslumenn	  

höfðu	  þeirri	  skyldu	  að	  gegna	  að	  leggja	  sitt	  af	  mörkum	  til	  þess	  að	  uppfylla	  þær	  kröfur	  og	  

væntingar	  sem	  samfélagið	  gerði	  til	  þeirra	  (Crea,	  Matten	  &	  	  Spence,	  2008).	  

Margar	  skilgreiningar	  eru	  til	  um	  hvað	  samfélagsleg	  ábyrgð	  fyrirtækja	  felur	   í	  sér.	  Hér	  

koma	  dæmi:	  	  

Ø Hugmyndin	   um	   samfélagslega	   ábyrgð	   gerir	   ráð	   fyrir	   að	   fyrirtæki	   hafa	   ekki	  
einungis	  efnahagslegum	  og	   lagalegum	  skyldum	  að	  gegna	  heldur	  einnig	  vissa	  
ábyrgð	  í	  þjóðfélaginu	  sem	  ná	  út	  fyrir	  þessar	  skyldur.	  

Ø Samfélagsleg	  ábyrgð	  er	  skylda	  þeirra	  sem	  hafa	  völd	  til	  þess	  að	  taka	  ákvarðanir	  
og	  að	  grípa	  til	  aðgerða	  sem	  vernda	  og	  bæta	  velferð	  samfélagsins	  í	  heild	  ásamt	  
eigin	  hagsmunum.	  	  

Ø Samfélagsleg	  ábyrgð	  fyrirtækja	  er	  áframhaldandi	  skuldbinding	  fyrirtækisins	  til	  
að	  hegða	   sér	   siðferðislega	  og	   stuðla	   að	   efnahagsþróun	   á	   sama	   tíma	  og	  það	  
bætir	   lífskjör	   starfsmanna	   og	   fjölskyldna	   þeirra	   sem	   og	   allra	   annara	   í	  
samfélaginu	  (Crea	  o.fl.,	  2008,	  bls.18).	  

Það	   sem	   er	   sameiginlegt	   með	   þessum	   skilgreiningum	   er	   að	   samkvæmt	   þeim	   hafa	  

fyrirtæki	  siðferðislegri	  skyldu	  að	  gegna	  gagnvart	  þegnum	  samfélagsins.	  	  

Í	  síbreytilegu	  umhverfi	  fyrirtækja	  er	  hægt	  er	  að	  líta	  á	  stefnu	  þeirra	  um	  samfélagslega	  

ábyrgð	   sem	   verkfæri	   til	   að	   hjálpað	   þeim	   að	   þróa	   með	   sér	   og	   innleiða	   árangursríkar	  

viðskiptastefnur	  (Dahlsrud,	  2008).	  	  

Samfélagsleg	  ábyrgð	  spannar	  stórt	  svið	  af	  starfsemi	  en	  hún	  tekur	  til	  alls	  frá	  því	  að	  

vinna	   sjálfboðavinnu	   fyrir	   samfélagið	   yfir	   í	   að	   hugsa	   vel	   um	   starfsfólkið	   í	   fyrirtækinu,	  

hjálpa	   þeim	   sem	  minna	   mega	   sín	   og	   að	   stunda	   umhverfisvæna	   framleiðslu.	   Þar	   sem	  

þetta	  er	  svo	  víðtækt	  efni	  finnst	  mörgum	  fyrirtækjum	  erfitt	  að	  vita	  hvar	  áherslur	  þess	  eigi	  

að	  liggja	  (Just	  good	  business,	  2008).	  	  

Fyrirtæki	  þurfa	  að	   leggja	  meira	  á	  sig	  nú	  en	  áður	  til	  þess	  að	  vernda	  orðspor	  sitt	  og	  það	  

umhverfi	   sem	  það	   starfar	   í.	   	   Eftir	   að	  Enron	  hneykslið	  átti	   sér	   stað	  árið	  2001	  minnkaði	  

traust	  fólks	  til	  stærri	  fyrirtækja	  svo	  um	  munaði	  en	  það	  leiddi	  líka	  til	  þess	  að	  nú	  er	  fylgst	  

mun	  betur	  með	  starfsemi	  fyrirtækja	  en	  áður	  var	  gert	  (Enron	  The	  real	  scandal,	  2002).	  	  

2.1 Flokkun	  samfélagslegrar	  ábyrgðar	  
Árið	  1979	  kom	  Archie	  B.	  Carroll	  með	  þá	  kenningu	  að	  það	  vantaði	  betri	  	  útskýringu	  á	  því	  

hver	   raunveruleg	   ábyrgð	   fyrirtækja	   til	   samfélagsins	   væri.	   Honum	   fannst	   skýringin	   á	  

hugtakinu	  ekki	  gefa	  nógu	  góða	  mynd	  af	  hvað	  í	  því	  fólst.	  Þá	  var	  skýringin	  sú	  að	  fyrirtæki	  

ættu	   að	   skila	   af	   sér	   hagnaði,	   fara	   eftir	   settum	   lögum	   og	   „fara	   út	   fyrir“(e.Go	   beyond)	  

þessa	  athafnasemi.	  Það	  sem	  Carroll	  fannst	  óskýrt	  var	  hvað	  fólst	  í	  hugtakinu	  „að	  fara	  út	  

fyrir“	   þessa	   athafnasemi.	  Hann	   setti	   því	   fram	  þá	   skilgreiningu	   að	   hægt	   væri	   að	   skipta	  

ábyrgðinni	   upp	   í	   fjóra	   flokka.	   Þeir	   eru	   hagfræðileg,	   lagaleg,	   siðferðileg	   og	   valkvæð	  

ábyrgð	  (Carroll,	  1999).	  

	  

Mynd	  1:	  Pýramídi	  Carrolls	  (1991)	  

2.1.1 Hagfræðileg	  ábyrgð	  

Hagfræðilegi	  þátturinn	  felur	  í	  sér	  að	  fyrirtæki	  skili	  hagnaði	  til	  hluthafa	  sinna	  með	  því	  að	  

framleiða	  og	  selja	  vörur	  og	  þjónustu.	  Ef	  þessari	  ábyrgð	  er	  einungis	  framfylgt	  getur	  það	  

leitt	  til	  þess	  að	  fyrirtæki	  reyna	  að	  hagnast	  sem	  mest	  á	  sem	  skemmstum	  tíma	  og	  gleymi	  

að	   hugsa	   um	   hag	   samfélagsins	   í	   heild	   sinni.	   Samfélagið	   krefst	   þess	   að	   fyrirtæki	   sinni	  

ákveðnum	   grunnskyldum,	   þ.e.	   skili	   af	   sér	   hagnaði.	   Fyrirtæki	   sem	   uppfylla	   þau	   skilyrði	  

eru	  staðsett	  neðst	   í	  pýramídanum.	  Það	  getur	  þó	  verið	  hagnýtt	   fyrir	   fyrirtæki	  að	  öðlast	  

samkeppnisforskot	   með	   því	   að	   vera	   verðleiðandi	   á	   markaði	   og	   það	   gæti	   skilað	   sér	   í	  

langtíma	  hagnaði	  fyrir	  hluthafa	  (Carroll,	  1979).	  	  

Flest	   fyrirtæki	   sækjast	   eftir	   því	   að	   hafa	   millistéttina	   eða	   yfirstéttina	   sem	   sinn	  

markhóp.	  Mun	   fleiri	   jarðarbúar	   tilheyra	   þó	   fátækari	   stéttum	   samfélagsins	   og	   því	   geta	  	  

fyrirtæki	   reynt	   að	  höfða	   til	   þeirra	  með	  ódýrari	   útgáfu	  af	   vörum	  sínum.	  Þannig	   stækka	  

þau	   markhóp	   sinn	   og	   geta	   aukið	   hagnað	   um	   leið.	   Hagfræðilegi	   þátturinn	   er	   hafður	  

neðstur	   í	  pýramídanum	  því	  það	  að	  fyrirtæki	  skili	  af	  sér	  hagnaði	  er	  grundvöllur	  þess	  að	  

hægt	  sé	  að	  fikra	  sig	  upp	  pýramídann	  (Garriga,	  2004).	  	  

2.1.2 Lagaleg	  ábyrgð	  

Lagalegi	   þátturinn	   fjallar	   um	   samspil	   og	   tengsl	   viðskipta	   og	   samfélagsins.	   Samfélagið	  

ætlast	   til	   þess	   að	   fyrirtæki	   sinni	   hagfræðilegri	   ábyrgð	   innan	   lagalegs	   ramma,	   þ.e.	   fylgi	  

lögum	  og	  reglum	  samfélagsins.	  Fyrirtæki	  fá	  leyfi	  til	  að	  framleiða	  vörur	  og	  veita	  þjónustu	  

og	  lögin	  eiga	  því	  að	  tryggja	  ákveðna	  hegðun	  á	  markaði	  (Carroll,	  1979).	  Litið	  er	  á	  fyrirtæki	  

sem	   löghlýðinn	  aðila	   sem	  á	   að	   fylgja	  þeim	   lögum	  sem	   sett	   hafa	   verið	  um	   starfsemina	  

(Garriga,	  2004).	  

2.1.3 Siðferðileg	  ábyrgð	  

Samfélagið	  væntir	  þess	  að	  fyrirtæki	  fari	  eftir	  siðferðilegum	  venjum	  sem	  eru	  umfram	  þá	  

lagalegu	  ábyrgð	  sem	  þeim	  er	  gert	  að	  fylgja.	  Ætlast	  er	  til	  þess	  að	  fyrirtæki	  geri	  ávallt	  það	  

sem	  sanngjarnast	  og	  réttlátast	  þykir.	  Það	  má	  segja	  að	  siðferðilega	  og	  lagalega	  ábyrgðin	  

haldist	   í	  hendur.	  Það	  kemur	  fyrir	  að	  ný	  lög	  séu	  sett	  um	  siðferðileg	  atriði	  sem	  hafa	  ekki	  

fallið	  undir	  ákveðinn	  lagaramma	  áður	  en	  mikilvægt	  þykir	  orðið	  að	  öll	  fyrirtæki	  skuli	  fylgja	  

þeim.	   Erfitt	   getur	   reynst	   fyrir	   fyrirtæki	   að	   átta	   sig	   á	   hverjar	   kröfur	   samfélagsins	   eru.	  

Fyrirtæki	   geta	   sett	   sér	   siðareglur	   sem	   ekki	   eru	   bundnar	   í	   lög	   og	   krafist	   þess	   að	   allir	  

hagaðilar	  starfi	  eftir	  þeim.	  Þegar	  fyrirtæki	  eru	  stödd	  á	  þriðja	  lagi	  pýramídans	  er	  hægt	  að	  

segja	   að	   þau	   séu	   farin	   að	   sinna	   samfélagslegri	   ábyrgð	   þar	   sem	   ákvarðanir	   eru	   teknar	  

umfram	  lög	  (Carroll,	  1991).	  

2.1.4 Valkvæð	  ábyrgð	  

Það	   sem	   aðgreinir	   valkvæða	   ábyrð	   frá	   siðferðilegu	   ábyrgðinni	   er	   sú	   að	   valkvæða	  

ábyrgðin	   snýr	   að	   góðgerðarmálum	   sem	   fyrirtæki	   taka	   að	   sér	   sjálfviljug.	   Krafa	  

samfélagsins	   um	   að	   fyrirtæki	   sýni	   valkvæða	   ábyrgð	   er	   ekki	   jafn	   sterk	   og	   krafan	   um	  	  

siðferðilega	   ábyrgð.	   Það	   er	   hægt	   að	   segja	   að	   þau	   fyrirtæki	   sem	   komast	   á	   topp	  

pýramídans	   séu	   með	   sanni	   samfélagslega	   ábyrg	   (Carroll,	   1991).	   Hér	   eru	   fyrirtæki	   að	  

leggja	  sitt	  af	  mörkum	  til	  að	  efla	  samfélagið	  án	  þess	  að	  þau	  séu	  krafin	  um	  slíkt.	  Ekki	  er	  

einungis	  hugsað	  um	  hag	  umhverfisins	  og	  viðskiptavina	  umfram	  lög	  heldur	  er	  líka	  hugsað	  

vel	   um	   starfsfólk	   fyrirtækisins	   umfram	   það	   sem	   stendur	   í	   kjarasamningum	   (Jamali,	  

2008).	  

2.2 Ávinningur	  samfélagslegrar	  ábyrgðar	  
Til	   þess	   að	   skapa	   góðvild	   og	   tryggð	   viðskiptavina	   þurfa	   fyrirtæki	   að	   vera	   með	   sterka	  

ímynd.	  Það	  að	   fyrirtæki	   innleiði	  hjá	   sér	   stefnu	  um	  samfélagslega	  ábyrgð	  getur	  hjálpað	  

þeim	  að	  byggja	  upp	  þessa	  ímynd.	  Í	  rannsókn	  sem	  Harpa	  Dís	  Jónsdóttir	  (2009)	  gerði	  um	  

hvort	  stór	  fyrirtæki	  á	  Íslandi	  hafi	  skriflega	  stefnu	  í	  samfélagslegum	  málum,	  kom	  í	  ljós	  að	  

90%	  stjórnenda	  töldu	  að	  ávinningur	  samfélagslegrar	  ábyrgðar	  væri	  mikill.	  Hann	  sýndi	  sig	  

í	  því	  að	  fyrirtækið	  öðlaðist	  góða	  ímynd	  og	  orðspor.	  	  

Fyrirtæki	  öðlast	  betri	  þekkingu	  á	  umhverfinu	  sem	  það	  starfar	  í	  þegar	  það	  hugar	  að	  

fleiri	   þáttum	  en	   einungis	   þeim	  að	  hagnast	   sem	  mest.	   Rannsóknir	   hafa	   sýnt	   fram	  á	   að	  

samfélagsleg	   ábyrgð	   og	   sjálfbærni	   hefur	   jákvæð	   áhrif	   á	   fjárhagslega	   stöðu	   fyrirtækja.	  

Það	  má	  útskýra	  sem	  svo	  að	  betri	  þekking	  á	  félagslega,	  pólitíska	  og	  tæknilega	  umhverfinu	  

getur	  hjálpað	  fyrirtækjum	  að	  auka	  hagkvæmni	  í	  rekstri	  (Orlitzky,	  2003).	  	  

Fyrirtæki	   geta	   lent	   í	   því	   að	   vera	   sniðgengin	   fyrir	   ósæmileg	   vinnubrögð	  og	  því	   er	  

það	  oft	  ekki	  einungis	  val	  fyrirtækjanna	  sjálfra	  að	  auka	  samfélagsábyrgð	  sína	  heldur	  eru	  

þau	   undir	   þrýstingi	   frá	   samfélaginu	   að	   fara	   þá	   leið.	   Það	   hefur	   sýnt	   sig	   að	   ávinningur	  

þeirra	   fyrirtækja	   sem	  hafa	   gefið	   undan	  þrýstingnum	  er	  mikill	   (Porter,	   2006).	   Fyrirtæki	  

sem	  sýna	   fram	  á	  samfélagslega	  ábyrgð	  eru	   talin	  álitlegri	   fyrir	  hugsanlega	  viðskiptavini,	  

fjárfesta	  og	  keppinauta	  svo	  eitthvað	  sé	  nefnt.	  Einnig	  er	  talið	  að	  starfsfólkinu,	  núverandi	  

viðskiptavinum,	  hluthöfum	  og	  stjórnarmeðlimum	  líði	  betur	  þegar	  fyrirtækið	  þeirra	  gefur	  

meira	  af	  sér	  til	  samfélagsins	  en	  einungis	  hagnað	  (Kotler,	  2004).	  Ekki	  eru	  þó	  allir	  sammála	  



	  

13	  

niðurstöðum	   þessara	   rannsókna.	   Sumum	   finnst	   þær	   endurspegla	   þau	   gildi	   sem	  

rannsakendur	  standa	  fyrir,	  frekar	  en	  raunárangur	  af	  samfélagslegri	  ábyrgð.	  Því	  sé	  erfitt	  

að	   segja	   til	   um	   hversu	   góð	   áhrif	   það	   hefur	   á	   starfsmenn	   fyrirtækja,	   neytendur	   og	  

fjárfesta	  að	  fylgja	  stefnu	  um	  samfélagsábyrgð	  (Knox,	  2004).	  	  	  

Fyrirtæki	  sem	  hafa	  gefið	  af	  sér	  til	  samfélagsins	  og	  öðlast	  þannig	  gott	  orðspor	  eru	  

sögð	  lifa	   lengur	  en	  önnur	  fyrirtæki.	  Þau	  geta	  styrkt	  markaðsstöðu	  sína	  þar	  sem	  ábyrgir	  

starfshættir	   leiða	   til	   trausts	   viðskiptavina	   á	   starfsemi	   fyrirtækisins	   og	   langtíma	  

samkeppnisforskot	  getur	  myndast	  (Kotler,	  2004).	  	  

Ávinningurinn	  skilar	  sér	  ekki	  einungis	  út	  í	  ytra	  umhverfi	  fyrirtækisins.	  Fólk	  vill	  vinna	  

hjá	  fyrirtæki	  þar	  sem	  starfsmenn	  deila	  sömu	  gildum	  og	  viðhorfum.	  Það	  hefur	  sýnt	  sig	  að	  

þegar	   fyrirtæki	   leggja	   sig	   fram	   um	   að	   gefa	   af	   sér	   þá	   hefur	   það	   hvetjandi	   áhrif	   á	  

starfsfólkið,	   laðar	  að	  sér	  hæfileikaríkt	  fólk	  og	  minnkar	  þar	  af	   leiðandi	  starfsmannaveltu	  

(Just	  good	  business,	  2008).	  	  

2.3 Ástæður	  samfélagslegrar	  ábyrgðar	  
Ávinningurinn	   sem	   hlýst	   af	   því	   að	   fylgja	   stefnu	   um	   samfélagslega	   ábyrgð	   og	   ástæður	  

þess	   að	   fyrirtæki	   innleiða	   hana	   haldast	   í	   hendur.	   Stefna	   sem	   fyrirtæki	   setja	   sér	   um	  

samfélagslega	  ábyrgð	  á	  að	  vera	  merki	  um	  sýnileika	  fyrir	  bæði	  viðskiptavini	  og	  samfélagið	  

í	   heild	   sinni.	  Að	   starfa	   á	  eins	   litlum	  markaði	  og	  þeim	   íslenska	  gerir	  það	  að	  verkum	  að	  

orðspor	  fyrirtækja	  er	  eitt	  það	  mikilvægasta	  sem	  þau	  eiga.	  Það	  skiptir	  því	  miklu	  máli	  fyrir	  

fyrirtæki	  að	  passa	  vel	  upp	  á	  orðsporið.	  Reynsla	  undanfarina	  ára	  hefur	  sýnt	  að	  það	  getur	  

tekið	  stutta	  stund	  fyrir	  fyrirtæki	  að	  glata	  orðspori	  sínu	  á	  meðan	  það	  getur	  tekið	  mörg	  ár	  

að	  byggja	  það	  upp	  (Just	  good	  business,	  2008).	  Fyrirtæki	  sem	  sýna	  samfélagslega	  ábyrgð	  

eru	   talin	   vinsælli	   meðal	   fjárfesta	   vegna	   þess	   orðspors	   sem	   þau	   hafa	   skapað	   sér.	  

Neytendur	   vilja	   frekar	   stunda	   viðskipti	   við	   fyrirtæki	   sem	   hafa	   áberandi	   stefnu	   um	  

samfélagslega	  ábyrgð	  og	  eru	  tilbúnir	  til	  þess	  að	  breyta	  kauphegðun	  sinni	  einungis	  út	  frá	  

því.	   Rannsóknir	   hafa	   líka	   sýnt	   fram	   á	   að	   neytendur	   eru	   líklegri	   til	   að	   segja	   öðrum	   frá	  

þjónustu	  sem	  þeir	  fá	  frá	  samfélagslega	  ábyrgum	  fyrirtækjum	  (Kotler,	  2004).	  	  

Á	   síðustu	   árum	   hefur	   orðið	   mikil	   vitundarvakning	   meðal	   fyrirtækja	   um	  

samfélagslega	   ábyrgð.	   Erlendir	   viðskiptavinir	   gera	   ráð	   fyrir	   að	   fyrirtæki	   hafi	   yfirlýsta	  

stefnu	   í	   samfélagsmálum	  og	  á	  þetta	  ekki	  einungis	  við	  um	   fyrirtæki	   í	   fjármálageiranum	  

heldur	  í	  öllum	  atvinnugreinum	  (Íslandsstofa,	  e.d.).	  	  

Í	  tæknivædda	  samfélagi	  nútímans	  getur	  auðveldlega	  sprottið	  upp	  neikvæð	  umræða	  

um	  starfshætti	   fyrirtækja.	  Einn	  stærsti	   íþróttavöruframleiðandi	  heims,	  Nike,	   fékk	  mikla	  

fjölmiðlaumfjöllun	  og	  gagnrýni	  vegna	  ásakana	  um	  barnaþrælkun	  í	  verksmiðjum	  sínum	  í	  

Indlandi	   og	   Pakistan.	   Sú	   umræða	   leiddi	   til	   þess	   að	   fyrirtækið	   þurfti	   að	   endurskoða	  

starfshætti	   sína	   og	   aðstæður	   verkafólksins.	   Settar	   voru	   ákveðnar	   reglur	   varðandi	  

lágmarks	  aldur	  verkafólksins,	  aukna	  fræðslu	  og	  gegnsæi	  svo	  eitthvað	  sé	  nefnt.	  Fyrirtæki	  

geta	   nýtt	   sér	   stefnuna	   til	   að	   minnka,	   útrýma	   eða	   bregast	   við	   neikvæðri	  

fjölmiðlaumfjöllun.	  Hugtakið	   samfélagsábyrgð	  er	  því	   raunverulegur	  hvati	   fyrir	   fyrirtæki	  

til	   að	   leggja	   meiri	   áherslu	   á	   aðstöðu	   starfsfólks,	   fylgja	   ábyrgum	   stjórnarháttum	   auk	  

árherslu	  á	  umhverfismál	  (Regína	  Ásgeirsdóttir,	  2012).	  	  

3 Endurskoðendur	  

3.1 Almennt	  um	  endurskoðendur	  
Skilgreining	  á	  endurskoðanda	  í	  lögum	  um	  endurskoðendur	  nr.	  79/2008	  er	  þessi:	  

Ø „Sá	   sem	   hefur	   þekkingu	   til	   að	   gefa	   hlutlaust	   og	   áreiðanlegt	   álit	   á	  
reikningsskilum	  og	  öðrum	  fjárhagsupplýsingum,	  hefur	  löggildingu	  til	  starfa	  við	  
endurskoðun	  og	  fullnægir	  að	  öðru	  leyti	  skilyrðum	  laga	  þessara.“	  

Endurskoðendur	   finna	  oft	   fyrir	  því	  að	  viðskiptavinir	  þeirra	  og	  almenningur	  veit	  ekki	  

nógu	   vel	   hvað	   felst	   í	   endurskoðun	   og	   verkefnum	   endurskoðenda	   enda	   hafa	   þeir	   ekki	  

verið	  virkir	   í	  opinberri	  umræðu	  um	  störf	  sín.	  Það	  getur	  því	  myndast	  væntingabil	  á	  milli	  

þeirra	   sem	   nýta	   sér	   þjónustu	   endurskoðenda	   (Félag	   löggiltra	   endurskoðenda,	   2011).	  

Mikil	   gagnrýni	   á	   störf	   endurskoðenda	   kom	   fram	   í	   kjölfar	   efnahagshrunsins	   árið	   2008.	  

Rannsóknarnefnd	  Alþingis	  komst	  að	  þeirri	  niðurstöðu	  að	  endurskoðendur	  sem	  tóku	  að	  

sér	  verkefni	  fyrir	  fjármálafyrirtækin	  á	  þessum	  tíma	  hefðu	  brugðist	  eftirlitsskyldu	  sinni	  og	  

bæru	   því	   mikla	   ábyrgð	   á	   þeim	   slæmu	   viðskiptaháttum	   sem	   voru	   við	   lýði	   í	   bönkum	  

landsins	  (Rannsóknarnefnd	  Alþingis,	  2010).	  	  	  	  

Það	   er	   ekki	   í	   verkahring	   endurskoðenda	   að	   tryggja	   að	   ársreikningar	   fyrirtækja	   séu	  

villulausir	   og	   engin	   sviksemi	   eigi	   sér	   stað	   innan	   þeirra	   heldur	   staðfesta	   þeir	   það	   að	  

framkvæmd	  var	  endurskoðun	  í	  samræmi	  við	  alþjóðlega	  endurskoðunarstaðla.	  Það	  á	  að	  

vera	  nægjanleg	  trygging	  fyrir	  því	  að	  ef	  um	  villu	  eða	  sviksemi	  er	  að	  ræða	  hjá	  fyrirtæki	  þá	  

mun	  það	  ekki	  hafa	  veruleg	  áhrif	  á	  ársreikinginn	  (Félag	  löggiltra	  endurskoðenda,	  2011).	  	  

Það	   er	   mikilvægt	   að	   fyrirtæki	   geri	   skýran	  mun	   á	   hver	   séu	   hlutverk	   og	   ábyrgð	  

stjórnenda	   fyrirtækisins	   og	   hvaða	   hlutverki	   endurskoðandinn	   gegnir	   með	   tilheyrandi	  	  

ábyrgð.	  Með	  lögum	  um	  endurskoðendur	  sem	  sett	  voru	  af	  Alþingi	  er	  reynt	  að	  stuðla	  að	  

meira	  trausi	  á	  milli	  þeirra	  er	  sem	  lesa	  ársreikninga	  og	  þeirra	  sem	  leggja	  þá	  fram	  (Lög	  um	  

endurskoðendur	  nr.	  79/2008	  með	  áorðnum	  breytingum).	  	  

3.2 Hlutverk	  og	  markmið	  endurskoðunar	  	  
Þegar	   fyrirtæki	   hafa	   skilað	   inn	   ársreikningi	   sínum	   til	   endurskoðunar	   er	   það	   hlutverk	  

endurskoðenda	  að	  ganga	  úr	  skugga	  um	  hvort	  hann	  gefi	  skýra	  mynd	  af	  stöðu	  félagsins.	  Í	  

lögum	  um	  endurskoðendur	  nr.	  79/2008	  er	  hlutverk	  endurskoðanda	  skilgreint	  sem:	  

Ø „Óháð	  og	  kerfisbundin	  öflun	  gagna	  og	  mat	  á	  þeim	  í	  þeim	  tilgangi	  að	  láta	  í	  ljós	  
rökstutt	   og	   faglegt	   álit	   endurskoðenda	   um	   áreiðanleika	   þeirra	   og	  
framsetningu	  í	  samræmi	  við	  lög,	  settar	  reikningsskilareglur	  eða	  önnur	  skilyrði	  
sem	   fram	   koma	   í	   álitsgerðinni“	   (Lög	   um	   endurskoðendur	   nr.	   79/2008	   með	  
áorðnum	  breytingum).	  

Í	   þessum	   sömu	   lögum	  er	   kveðið	   á	   um	  að	   endurskoðendur	   skuli	   framfylgja	   störfum	  

sínum	   í	   samræmi	   við	   alþjóðlega	   staðla	   um	   gæðaeftirlit	   og	   alþjóðlega	  

endurskoðunarstaðla.	  

Hlutverk	   endurskoðenda	   felst	   í	   því	   að	   bæta	   trausti	   og	   trúverðugleika	   við	   þær	  

upplýsingar	   sem	  þeir	   eru	  að	   vinna	  með.	  Mikilvægar	   ákvarðanir	   eru	  byggðar	   á	  þessum	  

upplýsingum	   og	   því	   skiptir	   miklu	   máli	   að	   endurskoðendur	   búi	   yfir	   þessum	   þrem	  

eiginleikum;	  heilindum,	  óhæði	  og	  trausti	  en	  þetta	  eru	  taldir	  vera	  þeir	  kostir	  sem	  prýða	  

góðan	  endurskoðanda	  (Þórir	  Ólafsson,	  2010).	  	  

Fyrirtæki	   óska	   eftir	   endurskoðun	   til	   að	   fá	   álit	   á	   reikningsskilum	   eða	   öðrum	  

upplýsingum	   frá	   óháðum	   sérfræðingi.	   Það	   er	   mikilvægt	   að	   endurskoðendur	   búi	   yfir	  

þekkingu	  á	  bæði	  endurskoðun	  og	  reikningshaldi.	  Þegar	  kemur	  að	  reikningsskilum	  er	  lögð	  

mikil	   áhersla	   á	   skiptingu	   ábyrgðar	   milli	   endurskoðenda	   og	   stjórnar	   en	   sameiginlegt	  

markmið	  er	  að	  framsetningin	  sé	  skýr	  og	  áreiðanleg.	  Mikil	  þróun	  hefur	  verið	  á	  þessu	  sviði	  

undanfarin	   ár	   en	   alþjóðlegir	   reikningsskilastaðlar	   hafa	   verið	   innleiddir	   hér	   á	   landi	   og	  

verið	   er	   að	   innleiða	   alþjóðlega	   enduskoðunarstaðla	   (ISA).	   Þessir	   staðlar	   gera	   auknar	  

kröfur	   á	   sviði	   reikningsskila	   og	   endurskoðunar	   (Ólafur	   B.	   Kristinsson,	   2009).	  

Endurskoðendur	  skulu	  fara	  eftir	  góðri	  endurskoðunarvenju	  þar	  til	  upp	  hafa	  verið	  teknir	  

alþjóðlegir	  endurskoðunarstaðlar	  í	  íslenskan	  rétt	  (Félag	  löggiltra	  endurskoðenda,	  	  e.d.).	  	  

Markmiðið	   endurskoðunar	   er	   að	   gögn	   fyrirtækis	   séu	   endurskoðuð	   svo	   þau	   verði	  

auðlesnari	   fyrir	   lesendur	   ársreikninga.	   Lesendur	   eiga	   þá	   að	   geta	   tekið	   út	   frá	   þeim	  

hagrænar	  ákvarðanir	  þar	  sem	  þeir	  geta	  betur	  treyst	  þeim	  upplýsingum	  sem	  fram	  koma	  í	  

ársreikningnum.	   Endurskoðendur	   þurfa	   að	   gera	   grein	   fyrir	   hvaða	   upplýsingar	   teljast	  

mikilvægar	   og	   eru	   taldar	   hafa	   áhrif	   á	   efnahagslegar	   ákvarðanir	   lesenda	   reikningsins.	  

Þegar	   endurskoðandi	   hefur	   gefið	   áritun	   sína	   staðfestir	   hann	   að	   reikningsskilin	   séu	   að	  

öllu	   leiti	   í	   samræmi	   við	   alþjóðlega	   endurskoðunarstaðla	   og	   siðareglur	   (Íslenskir	  

endurskoðendur,	  e.d.).	  

Til	   þess	   að	   markmið	   endurskoðunar	   náist	   er	   mjög	   mikilvægt	   að	   aðgangur	  

endurskoðenda	   að	   upplýsingum	   og	   gögnum	   sem	   þeir	   telja	   að	   nýtist	   þeim	   sé	   ekki	  

takmarkaður	  og	  að	  engar	  aðrar	  hömlur	  séu	  settar	  á	  vinnu	  þeirra.	  Alþjóðlegu	  staðlarnir	  

hjálpa	  endurskoðendum	  að	  sinna	  störfum	  sínum	  svo	  að	  markmiðið	  með	  endurkoðuninni	  

náist	   þar	   sem	   staðlarnir	   mynda	   ramma	   utan	   um	   hver	   vinna	   þeirra	   er.	   Eftir	   að	  

endurskoðunin	  hefur	  átt	  sér	  stað	  gefa	  þeir	  sína	  áritun	  á	  að	  allt	  hafi	  farið	  rétt	  fram	  en	  þó	  

má	  taka	  fram	  að	  áritunin	  tryggir	  ekki	  að	  ársreikningurinn	  sé	  laus	  við	  villur	  (Félag	  löggiltra	  

enduskoðenda,	  2011).	  	  	  

3.3 Helstu	  verkefni	  og	  skyldur	  endurskoðenda	  
Endurskoðendur	   á	   Íslandi	   eiga	   að	   starfa	   í	   samfræmi	   við	   lög	   nr.	   79/2008	   um	  

endurskoðendur.	   Í	   lögunum	   er	   kveðið	   á	   um	   að	   Félag	   löggiltra	   endurskoðenda	   (FLE)	  

ásamt	   enduskoðendaráði	   skuli	   leggja	   fyrir	   siðareglur	   sem	   ráðherra	   þarf	   að	   staðfesta.	  

Endurskoðendur	  skulu	  haga	  störfum	  sínum	  eftir	  þeim	  reglum	  (Lög	  um	  endurskoðendur	  

nr.	   79/2008	   með	   áorðnum	   breytingum).	   Í	   siðareglunum	   er	   fjallað	   ítarlega	   um	   óhæði	  

endurskoðenda,	  hvernig	  því	  getur	  verið	  ógnað	  og	  hvernig	  hægt	  sé	  að	  koma	  í	  veg	  fyrir	  að	  

slíkt	  hendi.	  Auk	  þess	  hafa	  verið	  settar	  fimm	  meginreglur	  sem	  endurskoðendum	  ber	  að	  

fylgja.	   Í	  þeim	  er	   fjallað	  um	  heiðarleg	   samskipti,	  hlutlægni,	   faglega	  þjónustu,	   trúnað	  og	  

faglega	  hegðun	  (Félag	  löggiltra	  endurskoðenda,	  2011).	  	  

Þau	  verkefni	  sem	  endurskoðendur	  taka	  að	  sér	  skiptast	  í	  lögbundin	  verkefni	  og	  önnur	  

verkefni.	  Undir	  lögbundin	  verkefni	  falla	  þau	  verkefni	  sem	  eru	  bundin	  lagalegri	  kröfu.	  Ef	  

fyrirtæki	   eða	   stofnanir	   uppfylla	   ákveðin	   skilyrði	   ber	   þeim	   skylda	   samkvæmt	   lögum	  að	  

kjósa	   sér	   endurskoðanda.	   Þau	   lög	   sem	   falla	   hér	   undir	   eru	   lög	   um	   ársreikninga	   nr:	  

3/2006,	   lög	  um	  hlutafélög	  nr:	  2/1995	  og	  lög	  um	  fjármálafyrirtæki	  nr:	  161/2002.	  Í	  þeim	  

er	   líka	   krafist	   þess	   að	   endurskoðendur	   komi	   að	   stofnun	  og	   slitum	   félaga.	  Önnur	   félög	  

sem	  bera	  ekki	  skyldu	  samkvæmt	  lögum	  að	  sýna	  fram	  á	  endurskoðaðan	  ársreikning	  geta	  

þó	  óskað	  eftir	  að	  ráða	  endurskoðenda	  til	  starfa.	  Það	  gera	  þau	  til	  að	  efla	  trúverðugleika	  á	  

þeim	  upplýsingum	  sem	  þar	  er	  að	  finna.	  Enginn	  munur	  er	  á	  lögbundinni	  endurskoðun	  og	  

þeirri	  sem	  fyrirtæki	  sækjast	  sjálf	  eftir	  en	  í	  báðum	  tilvikum	  fer	  kosning	  fram	  á	  aðalfundi	  

um	   hvaða	   endurskoðandi	   skuli	   vera	   fenginn	   til	   starfa	   (Félag	   löggiltra	   endurskoðenda,	  

2011).	  	  

Endurskoðendur	  eru	  vel	  menntaðir	  og	  hafa	  flestir	  góða	  starfsreynslu	  sem	  gerir	  það	  að	  

verkum	  að	  þeir	  búa	  yfir	  sérþekkingu	  á	  ýmsum	  sviðum	  sem	  snúa	  að	  fjármálum	  og	  rekstri	  

fyrirtækja	   sem	   og	   reikningsskilum	   og	   skattskilum.	   Þeir	   eru	   því	   oft	   fengnir	   til	   að	   sinna	  

öðrum	  verkefnum	  en	  einungis	  því	  að	  endurskoða	  ársreikninga	  fyrirtækja.	  Sem	  dæmi	  um	  

verkefni	   sem	   þeir	   eru	   beðnir	   um	   að	   taka	   að	   sér	   er	   að	   kanna	   ársreikninga	   og	  

árshlutareininga,	   aðstoða	   fyrirtæki	   við	   að	   setja	   upp	   ársreikning,	   gerð	   skattaframtala,	  

innri	   endurskoðun	   og	   ýmis	   fjármála-‐	   og	   rekstrarráðgjöf	   svo	   eitthvað	   sé	   nefnt	   (Félag	  

löggiltra	  endurskoðenda,	  2011).	  	  

Endurskoðendur	  hafa	  leyfi	  til	  að	  votta	  skýrslur	  fyrirtækja	  um	  grænt	  bókhald.	  Í	  grænu	  

bókhaldi	   koma	   fram	   upplýsingar	   varðandi	   umhverfismál	   og	   hvernig	   þeim	   er	   háttað.	  

Markmiðið	  með	   grænu	   bókhaldi	   er	   að	   fá	   fyrirtæki	   til	   að	   fylgjast	  með	   hvort	   starfsemi	  

þeirra	   gefi	   frá	   sér	   mikla	   mengun	   og	   hvetja	   þau	   til	   huga	   að	   jákvæðri	   þróun	   gagnvart	  

umhverfinu	  (Reglugerð	  um	  grænt	  bókhald	  nr.	  851/2002).	  	  	  

3.4 Umræða	  um	  endurskoðunarfyrirtæki	  
Í	  kjölfar	  hrunsins	  árið	  2008	  sköpuðust	  umræður	  um	  störf	  endurskoðunarfyrirtækja	  

og	  hvort	  þau	  hafi	  sinnt	  störfum	  sínum	  á	  siðferðislegan	  	  hátt.	  Rannsóknarnefnd	  Alþingis	  

athugaði	   hvernig	   ytri	   endurskoðun	   hafði	   verið	   framkvæmd	   á	   ársreikningum	  

fjármálafyrirtækja.	   Niðurstaða	   rannsóknarnefndarinnar	   var	   sú	   að	   reikningsskil	  

fjármálafyrirtækjanna	   árið	   2007	   og	   hálfsársuppgjör	   ársins	   2008	   hafði	   ekki	   verið	   sinnt	  

sem	   skyldi.	   Þau	   atriði	   sem	   tekin	   voru	   fyrir	   í	   rannsókninni	   voru	   m.a.	   hlutabréfaeignir	  

starfsmanna	  og	  meðferð	  þeirra	  bréfa.	  Jafnframt	  var	  kannað	  hvort	  kröfur,	  eignir	  og	  útlán	  

hafi	   verið	   skráð	   á	   efnahagsreikning	   og	   verið	   færð	   og	   metin	   samkvæmt	   lögum	   og	  

alþjóðlegum	   reikningsskilastöðlum.	   Miðað	   við	   aðstæður	   á	   þessum	   tíma	   hefði	   átt	   að	  

veita	  þessum	  atriðum	  meiri	  athygli	  en	  raun	  bar	  vitni	  (Rannsóknarnefnd	  Alþingis,	  2010).	  	  

Í	   skýrslutökum	  rannsóknarnefndarinnar	  kom	   í	   ljós	  að	   fram	  að	   falli	  bankanna	  hafði	  

enginn	   sem	   sinnti	   störfum	   sem	   endurskoðandi	   komið	   ábendingu	   á	   framfæri	   við	  

Fjármálaeftirlitið.	   Þá	   var	   farið	   í	   að	   meta	   skýrslur	   sem	   endurskoðendur	   sendu	   stjórn	  

fyrirtækjanna	  eftir	  að	  endurskoðun	  hafði	  átt	  sér	  stað.	  Rannsóknarnefndin	  mat	  það	  sem	  

svo	   að	   skýrslugerðir	   endurskoðenda	   væru	   í	   flestum	   tilvikum	   ekki	   í	   samræmi	   við	  

fyrirmæli	  og	  væru	  því	  ófullkomnar	  (Rannsóknarnefnd	  Alþingis,	  2010).	  	  

Í	   92.	   gr.	   laga	  nr.	   161/2002	  um	   fjármálafyrirtæki	  og	  9.	   gr.	   reglna	  nr.	   532/2003	  um	  

endurskoðun	  fjármálafyrirtækja	  segir	  að	  ef	  endurskoðendur	  verða	  vitni	  að	  atriðum	  sem	  

geta	   komið	   niður	   á	   fjárhagsstöðu	   hlutaðeigandi	   fyrirtækis	   eigi	   þeir	   að	   tilkynna	   það	   til	  

bæði	  stjórn	  fyrirtækisins	  og	  Fjármálaeftirlitsins.	  Þetta	  geta	  verið	  atriði	  sem	  varða	   innra	  

eftirlit,	  ágalla	  í	  rekstri	  eða	  greiðslutryggingu	  lána.	  	  

Eftir	   að	   lög	   um	  endurskoðendur	   nr.	   79/2008	   tóku	   gildi	   hefur	   eftirlit	  með	   störfum	  

endurskoðenda	   og	   endurskoðunarfyrirtækja	   aukist	   og	   ber	   ráðherra	   skylda	   að	   skipa	   í	  

endurskoðendaráð.	   Eitt	   af	   umfangsmestu	   verkefnum	   sem	   ráðið	   tekur	   að	   sér	   snýr	   að	  	  

gæðaeftirliti.	   Það	   fylgist	   með	   hvort	   að	   öll	   þau	   skilyrði	   sem	   gerð	   eru	   um	   löggilta	  

endurskoðendur	   séu	   uppfyllt.	   Endurskoðendaráðið	   gengur	   úr	   skugga	   um	   að	  

endurskoðendur	  séu	  að	  sinna	  störfum	  sínum	  á	  þann	  hátt	  að	  ekki	  sé	  brotið	  gegn	  lögum,	  

siðareglum	  Félags	  löggiltra	  endurskoðenda	  né	  öðrum	  reglum.	  Á	  hverju	  ári	  gefur	  ráðið	  út	  

skýrslu	   um	   þau	   störf	   sem	   unnin	   voru	   á	   árinu	   og	   eru	   þær	   skýrslur	   aðgengilegar	  

almenningi.	  Ef	  upp	  koma	  kvartanir	  eða	  ábendingar	  varðandi	   störf	  endurskoðenda	  skal	  

tilkynna	  það	  endruskoðendaráði	  (Endurskoðendaráð,	  e.d.).	  	  

4 Stærstu	  endurskoðunarfyrirtækin	  	  á	  Íslandi	  

Elstu	  ákvæði	  sem	  fundist	  hafa	  um	  endurskoðun	  á	  Íslandi	  eru	  frá	  árinu	  1872.	  Þá	  var	  gefin	  

út	   tilskipun	   um	   að	   hreppsnefndin	   öll	   skyldi	   rannsaka	   reikninga	   eða	   kjósa	  mann	   til	   að	  

endurskoða	   þá.	   Fyrstu	   lögin	   um	   löggilta	   endurskoðendur	   voru	   síðan	   sett	   árið	   1926	  

(Sigurður	  Tómasson,	  1995).	  Félag	  löggiltra	  endurskoðenda	  var	  stofnað	  árið	  1935	  af	  átta	  

aðilum	  sem	  þá	  voru	  einu	  löggiltu	  endurskoðendurnir	  á	  Íslandi.	  Félagið	  var	  stofnað	  til	  að	  

standa	  vörð	  um	  hagsmuni	  og	  menningarmál	  stéttarinnar	   (Þórir	  Ólafsson,	  2010).	  Öllum	  

endurskoðendum	   á	   Íslandi	   ber	   skylda	   til	   að	   vera	   í	   Félagi	   löggiltra	   endurskoðenda	  

samkvæmt	  12.	  gr.	  í	  lögum	  um	  endurskoðendur	  nr.	  79/2008.	  Nemar	  í	  endurskoðun	  geta	  

einnig	  óskað	  eftir	  aðild	  að	  félaginu.	  Í	  dag	  eru	  389	  löggiltir	  endurskoðendur	  og	  20	  nemar	  

á	  skrá	  félagsins	  (Félag	  löggiltra	  endurskoðenda,	  e.d.).	  Nú	  verður	  fjallað	  um	  þrjú	  stærstu	  

endurskoðunarfyrirtækin	  hér	  á	  landi.	  

4.1 	  Deloitte	  ehf.	  
Deloitte	  ehf.	  hefur	  verið	  aðili	  að	  alþjóða	  endurskoðunar-‐	  og	  ráðgjafafyrirtækinu	  Deloitte	  

(DTTL)	  síðan	  árið	  1994.	  Aðildin	  felur	  í	  sér	  að	  Deloitte	  ehf.	  hefur	  aðgang	  að	  sérfræðingum	  

DTTL	  um	  allan	  heim	  til	  að	  afgreiða	  viðskiptavini	  sína.	  Skylda	  um	  gæði	  veittrar	  þjónustu	  

og	  öguð	  vinnubrögð	  eru	  dæmi	  um	  kröfur	  sem	  Deloitte	  ehf.	  þarf	  að	  uppfylla	  sem	  aðilli	  að	  

DTTL	  (Deloitte,	  e.d.	  c).	  	  

Deloitte	  ehf.	  fylgir	  eftir	   jafnlaunastefnu	  en	  til	  að	  uppfylla	  hana	  fá	  konur	  og	  karlar	  

greidd	   jöfn	   laun	   fyrir	   sömu	   vinnu	   eða	   sambærileg	   störf.	   Eftirlit	   með	   kynbundnum	  

launamun	  er	  mikið	  og	  er	  hann	  leiðréttur	  tafarlaust	  ef	  hans	  verður	  vart	  (Deloitte,	  e.d.	  b).	  	  

Fyrirtækið	   framfylgir	   einnig	   stefnu	   alþjóðafyrirtækisins	   Deloitte	   um	  

samfélagsábyrgð.	   Stefnan	   tekur	   til	   margra	   þátta	   og	   eru	   starfsmenn	   Deloitte	   ehf.	   að	  

vinna	   í	   að	   aðlaga	   hana	   að	   starfsumhverfi	   sínu	   (Rögnvaldur	   Rögnvaldsson,	   munnleg	  

heimild,	  9.	  mars	  2015).	  

Það	  sem	  felst	  í	  stefnu	  alþjóðafyrirtækisins	  Deloitte	  um	  samfélagsábyrgð	  er	  að	  það	  

skuldbindur	  sig	  til	  að	  bregðast	  við	  samfélagslegum	  breytingum	  og	  stuðla	  að	  sjálfbærni	  í	  

umhverfismálum.	  Þau	  vilja	  finna	  lausnir	  við	  þeim	  samfélagslegu	  breytingum	  sem	  munu	  

eiga	  sér	  stað	  í	  náinni	  framtíð	  þ.e.	  hækkandi	  meðalaldri	  og	  minnkandi	  fæðingartíðni.	  Þau	  

leggja	  mikla	  áherslu	  á	  að	  gefa	   fé	   til	  mennta-‐	  og	  mannúðarmála	  enda	  telur	  Deloitte	  að	  

fyrirtæki	  hafi	  mikilvægu	  hlutverki	  að	  gegna	   í	  samfélaginu.	  Fyrirtæki	  eiga	  að	  nýta	  stærð	  

sína	  til	  að	  vernda,	  viðhalda	  og	  byggja	  upp	  samfélagið	  og	  bregðast	  við	  þegar	  þess	  þarf.	  

(Deloitte,	  e.d.	  a).	  	  

Alþjóðafyrirtækið	   Deloitte	   gefur	   árlega	   út	   skýrslu	   um	   sína	   starfsemi.	   Í	   skýrslu	  

ársins	   2014	   var	   sviðsljósinu	   beint	   að	   því	   hvernig	   Deloitte	   gæti	   haft	   meiri	   áhrif	   á	  

samfélagið.	  Fyrirtækið	  vill	  verða	  sýnilegra	  og	  hafa	  áhrif	  á	  fleiri	  en	  bara	  þá	  sem	  tengjast	  

fyrirtækinu	  á	  beinan	  hátt.	  Fyrirtækið	   lagði	  áherslu	  á	  að	  það	  vildi	  endurskilgreina	  sig	  og	  

sín	   viðmið	   varðandi	   gæði	   þjónustu	   sinnar.	   Gæðin	   eiga	   ekki	   einungis	   að	   ná	   til	  

viðskiptavina	  fyrirtækisins	  og	  starfsfólksins	  heldur	  út	  til	  samfélagsins	  (Deloitte,	  2014).	  	  

Deloitte	   ehf.	   býður	   fyrirtækjum	   upp	   á	   aðstoð	   og	   þjónustu	   er	   tengjast	  

samfélagsábyrgð	  fyrirtækja.	  Það	  telur	  að	  fyrirtæki	  eigi	  að	  hafa	  hag	  neytenda	   í	  huga	  og	  

innleiða	   	   samfélagsleg,	   umhverfisleg	   og	   siðferðisleg	   gildi	   í	   alla	   sína	   starfsemi	   þar	   sem	  

samfélagsábyrgð	  snúist	  ekki	  einungis	  um	  styrkveitingar	  eða	  að	  gefa	  fé	  til	  góðra	  málefna.	  

Með	  því	   að	   setja	   sér	   skýra	   stefnu	  um	   samfélagsleg	   gildi	   skapar	  það	   jákvæðari	   viðhorf	  

gagnvart	   fyrirtækinu	  hjá	  kaupendum,	   fjárfestum	  og	  öðrum	  hagsmunaaðilum	   (Deloitte,	  

e.d.	  d).	  	  

Síðustu	   ár	   hafa	   Deloitte	   á	   Íslandi	   og	   Deloitte	   í	   Danmörku	   unnið	   náið	   saman	   á	  

þessum	  vettvangi.	  Í	  skýrslu	  sem	  Sif	  Einarsdóttir	  forstöðumaður	  innri	  endurskoðunar	  hjá	  

Deloitte	   á	   Íslandi	   og	   Anne	  Mette	   Christiansen	   hjá	   Deloitte	   í	   Danmörku	   skrifuðu	   vorið	  

2014	  taka	  þær	  fram	  að	  ekki	  sé	  lengur	  hægt	  að	  spá	  fyrir	  um	  framtíðina	  með	  því	  að	  líta	  til	  	  

fortíðar.	  Breyta	  þurfi	  hugsunarhætti	  um	  viðskipti,	  samfélagið	  og	  umhverfið	  í	  heild,	  fyrir	  

langtíma	  skipulagningu	  og	  ákvörðunartöku.	  Að	  hafa	  stefnu	  um	  samfélagslega	  ábyrgð	  og	  

sjálfbærni	  snýst	  ekki	  lengur	  um	  að	  vera	  sem	  sýnilegastur	  heldur	  er	  það	  talin	  besta	  leiðin	  

til	  að	  tryggja	  að	  fyrirtæki	  haldi	  starfsemi	  sinni	  áfram	  sem	  lengst	  (Sif	  Einarsdóttir	  og	  Anne	  

Mette	  Christiansen,	  2014).	  	  

4.2 PwC	  ehf.	  
PwC	   ehf.	   hóf	   störf	   á	   Íslandi	   árið	   1924	   og	   er	   hluti	   af	   alþjóðlegri	   keðju	  

endurskoðunarfyrirtækja	  sem	  er	  með	  starfsemi	   í	  158	   löndum.	  Hjá	  fyrirtækinu	  á	   Íslandi	  

starfa	  um	  100	  manns.	  Þau	  svið	  sem	  fyrirtækið	  starfar	  á	  eru	  endurskoðun,	  reikningsskil,	  

fyrirtækjaráðgjöf,	   skatta-‐	   og	   lögfræðiráðgjöf	   og	   er	   þetta	   eitt	   stærsta	   fyrirtæki	   heims	   í	  

þessum	  atvinnugeira.	  Helstu	  verkefni	  PwC	  ehf.	  felast	  í	  að	  aðstoða	  viðskiptavini	  sína	  við	  

að	   skapa	   verðmæti,	   stjórna	   áhættu	   og	   hjálpa	   þeim	   að	   bæta	   eigin	   frammistöðu	   (PwC,	  

e.d.	  a).	  	  

Meginmarkmið	   fyrirtækisins	   er	   fyrst	   og	   fremst	   að	   tryggja	   trúverðugleika	   í	   störfum	  

sínum	  með	  því	  að	  passa	  vel	  upp	  á	  óhæði	  starfsmanna.	  Með	  þessu	  tryggir	  fyrirtækið	  að	  	  

ávallt	   sé	   veitt	   besta	   faglega	   þjónusta	   sem	   völ	   er	   á.	   Með	   því	   að	   stuðla	   að	   þátttöku	   í	  

alþjóðlegu	   samstarfi	   tryggir	   fyrirtækið	   aðgengi	   að	   öllum	  þeim	  nýjungum	   sem	   eiga	   sér	  

stað	  og	  mun	  síðan	  nýtast	  í	  þjónustu	  til	  viðskiptavina	  (PwC	  Island,	  e.d.	  a).	  	  

Mannauður	  PwC	  ehf.,	  metnaður	  þess	  og	  drifkraftur	  er	  eitt	  af	  því	  sem	  stuðlar	  að	  vexti	  

fyrirtækisins	  og	  er	  því	  lögð	  mikil	  áhersla	  á	  starfsánægju	  og	  starfsþróun.	  Fyrirtækið	  leggur	  

mikið	   upp	   úr	   því	   að	   efla	   hæfni	   starfsmanna	   sinna	   og	   er	   endurmenntun	   starfsmanna	  

sniðin	  eftir	  þörfum	  hvers	  og	  eins.	  Fyrirtækið	  lítur	  á	  fjölbreytileika	  meðal	  starfsfólks	  sem	  

kost	  í	  núverandi	  samkeppnisumhverfi	  (PricewaterhouseCoopers	  ehf,	  2014	  b).	  	  

Alþjóðafyrirtækið	  PwC	  fylgir	  mjög	  skýrri	  stefnu	  um	  samfélagslega	  ábyrgð.	  Stefnan	  er	  

sniðin	  að	  þeim	  styrkleikum	  og	  tækifærum	  sem	  fylgja	  því	  að	  vera	  stórt	  þjónustufyrirtæki	  

á	  alþjóðavettvangi.	  Það	  vill	  vera	  hvati	  fyrir	  jákvæðum	  breytingum	  og	  hafa	  varanleg	  áhrif	  

á	  samfélagið.	  Fyrirtækið	  nýtir	  sér	  sína	  eigin	  stefnu	  þegar	  það	  kemur	  að	  því	  að	  aðstoða	  

önnur	  fyrirtæki	  og	  stofnanir	  við	  að	  innleiða	  slíka	  stefnu	  (PwC,	  e.d.	  c).	  	  

PwC	  á	  Íslandi	  hefur	  sett	  sér	  siðareglur,	  sem	  eru	  viðauki	  við	  þau	  lög	  og	  reglur	  sem	  það	  

starfar	  eftir	  og	  byggja	  á	  gildismati	  fyrirtækisins.	  Gildi	  fyrirtækisins	  er	  hugvit,	  samvinna	  og	  

forysta	  og	  eiga	  þessi	  gildi	  að	  sýna	  sig	  í	  þeirri	  þjónustu	  sem	  það	  veitir.	  Siðareglurnar	  voru	  

settar	  til	  að	  veita	  starfsfólki	   leiðsögn	  hvað	  varðar	  viðskiptasiðferði	  og	  hvernig	  það	  á	  að	  

haga	   sér	   í	   viðskiptum	   við	  margvíslegar	   aðstæður.	   Ef	   starfsmaður	   er	   uppvís	   um	  brot	   á	  

siðareglum	   eða	   stefnu	   PwC	   getur	   það	   leitt	   til	   brottrekstrar	   úr	   starfi	  	  

(PriceWaterhouseCoopers	  ehf,	  2014.	  a).	  	  

Stefnu	   fyrirtækisins	   til	   samfélagslegrar	   ábyrgðar	   má	   finna	   í	   siðareglum	   þess.	  

Fyrirtækið	   sýnir	  mikinn	   stuðning	  við	  grundvallarmannréttindi	  og	   forðast	  að	   taka	  þátt	   í	  

viðskiptum	  sem	  lítilsvirða	  slík	  réttindi.	  Það	  stuðlar	  að	  framþróun	  þjóðfélagsins	  með	  því	  

að	  sýna	  ábyrgð	  í	  starfi	  og	  passa	  upp	  á	  að	  öll	  framkoma	  þess	  sé	  í	  samræmi	  við	  þau	  lög,	  

venjur	  og	  siði	  sem	  tíðkast	   í	  samfélaginu.	  Fyrirtækið	   leggur	  ríka	  áherslu	  á	  að	  skaða	  ekki	  

umhverfið	  á	  nokkurn	  hátt	  með	  starfsemi	  sinni.	  Það	  styður	  einnig	  hvers	  konar	  góðgerðar,	  

menntunar	  og	  samfélagslega	  starfsemi.	  Síðast	  en	  ekki	  síst	  vill	  fyrirtækið	  útrýma	  spillingu	  

og	  glæpsamlegri	  fjármálastarfsemi	  og	  styður	  það	  við	  alþjóðlega	  og	  innlenda	  viðleitni	  til	  

þess.	  Ef	  starfsmaður	  lendir	  í	  aðstæðum	  þar	  sem	  um	  siðferðileg	  mál	  koma	  fyrir	  má	  finna	  í	  

siðareglunum	   ramma	   utan	   um	   ákvörðunartöku	   sem	   á	   að	   hjálpa	   þeim	   í	   slíkum	  	  

aðstæðum	  (PricewaterhouseCoopers,	  2014a).	  

4.3 KPMG	  
KPMG	  á	  Íslandi	  hefur	  verið	  starfandi	  frá	  árinu	  1975	  og	  eru	  starfsmenn	  þess	  nú	  í	  kringum	  

220.	   Fyrirtækið	   er	   hluti	   af	   KPMG	   International	   sem	   starfar	   í	   155	   löndum.	   Markmið	  

þessara	   sérfræðifyrirtækja	   sem	   falla	   undir	   KPMG	   International	   er	   að	   gera	   upplýsingar	  

viðskiptavina	   sinna	   skiljanlegri	   og	   stuðla	   að	   þróun	   á	   sviði	   verðmætasköpunar	   í	  

viðskiptum.	   Sú	   þjónusta	   sem	   KPMG	   veitir	   er	   á	   sviði	   endurskoðunarþjónustu,	  

skattaþjónstu,	  fjármála-‐	  og	  rekstrarráðgjöf.	  Sá	  ábati	  sem	  KPMG	  á	  Íslandi	  nýtur,	  verandi	  

hluti	  af	  stóru	  alþjóðlegu	  neti	  er	  að	  fyrirtækið	  hefur	  aðgang	  að	  öllum	  þeim	  upplýsingum	  

sem	  tryggir	  fagþekkingu	  og	  sérhæfða	  þjónstu	  (KMPG,	  e.d.	  a)	  	  

Alþjóðafyrirtækið	  KPMG	  leggur	  mikið	  upp	  úr	  því	  að	  sýna	  samfélagslega	  ábyrgð.	  

Fyrirtækið	  vill	  hafa	  sem	  mest	  áhrif	  í	  þeim	  samfélögum	  þar	  sem	  það	  heldur	  úti	  starfsemi	  .	  

Það	  telur	  að	  vegna	  stærðar	  sinnar	  geti	  það	  haft	  áhrif	  sem	  leiða	  til	  breytinga	  og	  að	  nýta	  

eigi	  	  þá	  kunnáttu,	  sérþekkingu,	  eldmóð	  og	  auðlindir	  sem	  fyrirtækið	  býr	  yfir	  til	  þess.	  Eitt	  

af	   megin	   gildum	   fyrirtækisins	   er	   að	   það	   skuldbindur	   sig	   samfélaginu.	   Það	   vill	   finna	  

sjálfbæra	   lausn	   við	   vandamálum	   eins	   og	   fátækt,	   matar-‐	   og	   vatnskorti	   og	   að	   öryggi	  

mannfólks	  sé	  ekki	  stofnað	  í	  hættu	  (KPMG,	  e.d.b).	  	  

KPMG	   International	   starfar	   eftir	   ákveðinni	   stefnu	  um	  gæðaeftirlit	   og	  óhæði	   og	  

ber	   KPMG	   á	   Íslandi	   skylda	   til	   að	   framfylgja	   henni.	   KPMG	   á	   Íslandi	   vinnur	   svo	   í	   því	   að	  

koma	  þeim	  stefnum	  sem	  KPMG	  International	  er	  með	  varðandi	  samfélagslega	  ábyrgð	  yfir	  

á	  íslensku	  og	  aðlaga	  hana	  sínu	  starfsumhverfi	  (KPMB,	  e.d.c).	  

Jafnrétti	  skal	  gæta	  á	  milli	  kvenna	  og	  karla	  sem	  starfa	  hjá	  KPMG.	  Verkefnadreifing	  

er	  jöfn	  á	  milli	  kynja	  og	  allir	  fá	  sömu	  tækifæri	  og	  aðstöðu	  til	  starfsþróunar.	  Með	  þessu	  vill	  

fyrirtækið	   tryggja	   góðan	   starfsanda	   sem	  mun	   skila	   sér	   til	   viðskiptavina	  þess.	  Auk	  þess	  

gætir	  KPMG	   jafnréttis	  þegar	  kemur	  að	   launaákvörðunum	  og	   starfskjörum.	   Launin	  eiga	  

að	  taka	  mið	  af	  verðmæti	  starfana	  óháð	  af	  hverjum	  þau	  eru	  unnin	  (KPMG,	  e.d.d).	  	  

Fyrirtækið	   leggur	   sitt	   af	  mörkum	  þegar	   kemur	  að	  umhverfismálum	  með	  því	   að	  

flokka	  allt	   rusl	  og	  það	  sem	  hægt	  er	  að	  endurvinna	  er	  komið	   í	  endurvinnslu.	  Fyrirtækið	  

hefur	   tekið	   í	   noktun	   umhverfisvæna	   og	   endurnýtanlega	   taupoka	   sem	   það	   lætur	  

viðskiptavini	  sína	  hafa	  undir	  möppur	  í	  staðinn	  fyrir	  plastpoka	  (KPMG,	  2014).	  	  

5 Umræða	  	  

Í	   kjölfar	   aukinnar	   umræðu	  um	  mikilvægi	   þess	   að	   fyrirtæki	   séu	   samfélagslega	   ábyrg	  	  

kom	  það	  nokkuð	  á	  óvart	  að	  þrjú	  stærstu	  endurskoðunarfyrirtækin	  á	  Íslandi	  séu	  ekki	  með	  

aðgengilegri	  stefnu	  í	  þeim	  málum.	  Þau	  starfa	  öll	  undir	  alþjóðlegum	  fyrirtækjum	  og	  fylgja	  

þeim	  stefnum	  sem	  þar	  hafa	  verið	  settar.	  Æskilegra	  væri,	  þar	   sem	  þau	  starfa	   í	   svo	   litlu	  

samfélagi,	  að	  vera	  með	  sérsniðna	  stefnu	  sem	  hentar	  betur	  þeirra	  starfsumhverfi.	  Með	  

því	  væru	  þau	  að	  setja	  gott	  fordæmi	  fyrir	  núverandi	  og	  tilvonandi	  viðskiptavini	  sína	  sem	  

og	  aðrar	  starfstéttir.	  	  

Ávinningur	  samfélagslegrar	  ábyrgðar	  sýnir	  sig	  aðalega	  í	  betri	  ímynd	  og	  góðu	  orðspori	  

og	  telur	  höfundur	  að	  í	  okkar	  samfélagi	  sé	  orðsporið	  eitt	  mikilvægasta	  sem	  fyrirtæki	  eiga.	  

Fyrirtæki	   ættu	   að	   nýta	   stærð	   sína	   og	   þekkingu	   í	   að	   huga	   að	   umhverfinu,	   sjálfbærni	  

auðlinda	   og	   standa	   vörð	   um	   samfélagið	   sitt.	   Hafa	   ber	   í	   huga	   að	   það	   er	   ekki	   nóg	   að	  

fyrirtæki	   komi	   með	   yfirlýsngu	   um	   innleiðingu	   á	   stefnu	   um	   samfélagsábyrgð	   heldur	  

verður	  að	  fylgja	  henni	  eftir.	  	  	  

Miðað	  við	  þá	  neikvæðu	  umræðu	  sem	  myndaðist	  um	  störf	  endurskoðenda	  og	  vegna	  

þess	  væntingabils	  sem	  getur	  myndast	  hjá	  þeim	  sem	  nýta	  sér	  þjónustu	  þeirra	  væri	  kjörið	  

fyrir	   endurskoðunarfyrirtæki	   að	   auka	   sýnileika	   út	   á	   við	   til	   bæði	   viðskiptavina	   og	  

almennings	  með	   aðgengilegri	   og	   skýrri	   stefnu	   um	   samfélagslega	   tengd	  mál.	   Það	   gæti	  

hjálpað	  til	  við	  að	  byggja	  upp	  gott	  orðspor	  fyrir	  starfsstéttina	  í	  heild.	  	  

6 	  Lokaorð	  

Markmið	   ritgerðarinnar	   var	   að	   skoða	   hvaða	   stefnu	   þrjú	   af	   stærstu	   endurskoðunar-‐

fyrirtækjunum	  á	  Íslandi	  hafa	  sett	  sér	  varðandi	  samfélagslega	  ábyrgð,	  afhverju	  þau	  ættu	  

að	  setja	  sér	  slíka	  stefnu	  og	  hver	  ávinningur	  þeirra	  væri	  af	  því.	  	  

Ávinningurinn	  hefur	  komið	   fram	   í	  hinum	  ýmsu	  myndum.	  Allt	   frá	   fjárhagslegri	   stöðu	  

fyrirtækja	   yfir	   í	   starfsánægju	   á	   vinnustað.	   Þau	   fyrirtæki	   sem	  huga	   að	   samfélaginu	   eru	  

talin	  vinsælli	  meðal	  hugsanlegra	  viðskiptavina	  og	  fjárfesta	  svo	  eitthvað	  sé	  nefnt.	  Orðspor	  

þessara	  fyrirtækja	  er	  almennt	  gott	  þar	  sem	  tryggð	  viðskiptavina	  og	  góð	  ímynd	  skilar	  sér	  í	  

góðu	  orðspori.	  

Störf	  endurskoðenda	  voru	  gagnrýnd	  fyrst	  eftir	  hrun.	  Það	  er	  ekki	  hægt	  að	  segja	  að	  þeir	  

hefðu	   getað	   komið	   í	   veg	   fyrir	   efnahagshrunið	   en	   fólk	   fór	   að	   efast	   um	   hvort	   siðferðis	  

hefði	  verið	  gætt	  sem	  skyldi.	  Mikilvægt	  er	  því	  fyrir	  endurskoðendur	  að	  kynna	  opinberlega	  

hvert	   hlutverk	   þeirra	   er,	   hvaða	   skyldum	  þeir	   gegna	   og	   hver	   ábyrgð	   þeirra	   sé.	   Ein	   leið	  

sem	  hægt	  er	  að	   fara	   til	  að	  auka	   traust	  almennings	  á	  störfum	  endurskoðunarfyrirtækja	  

gæti	  verið	  að	  þau	  yrðu	  sýnilegri	  út	  á	  við	  með	  gjörðum	  sínum.	  	  

Nú	  þegar	  mikil	  vitundarvakning	  hefur	  orðið	   í	  þjóðfélaginu	  um	  samfélagslega	  ábyrgð	  

fyrirtækja	  mun	  það	  vonandi	  leiða	  af	  sér	  að	  fyrirtæki	  í	  öllum	  atvinnugeirum	  munu	  leggja	  

sitt	  af	  mörkum	  til	  að	  bæta	  samfélagið	  okkar.	  	  

